
A
nosa literatura xuve-
nil dos últimos anos
fundamentou o seu

éxito nunha narrativa de xé-
nea realista onde os nosos
adolescentes podían verse
identificados nos comporta-
mentos, situacións ou, en
todo caso, máis que identifi-
cados, ensoñando realidades
posibles nas que eles puide-
sen estar inseridos. As
problemáticas con pais,
amigos e amigas ou mo-
zos e mozas como pano
de fondo, son elementos
habitualísimos que pode-
rían dar unha manchea
de títulos para citar sen
ningún tipo de esforzo
mental especial para cal-
quera lector deste tipo de
literatura.

De feito, se nos querí-
amos ir a unha literatura
un chisco máis fantástica
deberíamos ir a obras tra-
ducidas doutras literatu-
ras de maneira que títu-
los como O hobitt ou O
señor dos aneis, clásicos
de toda a vida, postos en
danza polo márketing
dun proxecto cinemato-
gráfico, tiveron a finalida-
de de cubrir ocos alí onde
os galegos non tivemos
demasiada intención de
ir. Sen excluír obras de ín-
dole fantástica, mesmo de
ciencia-ficción que habelas

hai-
nas, proxec-

tos tan ambiciosos
como o que nos presen-

ta Caamaño
nesta súa no-
vela, amplían
o abano de
posibilidades
galegas e en
galego para o
público inte-
resado.

De certo,
O paxaro do
mel, texto fun-
damentado na
mitoloxía e
crenzas de tri-
bos etíopes, to-
das elas en co-
muñón co cris-
tianismo sub ge-
neris que non as
agocha, ten a ou-
tra gran virtude
de situar ao lec-
tor no segundo
terzo do século
XIX, en pleno

proceso colonial.

A trama vén sendo o
rescate que han abordar tres
rapaces despois de que un
grupo de escravistas levasen

consigo a media tribo de
dous deles: Kassai e Yaíza
que, xunto ao seu amigo ita-
liano Mario atoparanse con
moitos perigos, escusas es-
tupendas para que o autor
nos mergulle en moitos dos
costumes das tribos coas
que se atopan presentándo-
nos a África do momento
como un gran eido de mis-
terio e fermosura.

É acerto por parte de
Caamaño presentarnos a
dous tipos de “visitantes”
occidentais: os escravistas
que, por suposto son os ma-
los e; por outro lado, os in-
vestigadores e exploradores
que foron os pioneiros en
chegar ao continente africa-
no con obxectivos ben dis-
tintos aos que tiñan os pri-
meiros. Unha boa maneira
de ver que non eran iguais
todos os que pisaron a zona
naqueles tempos. Quizais a
figura do explorador intere-
sado en coñecer novos espa-
zos reciba unha merecida
homenaxe nesta obra de co-
rrecta exposición formal e
contido ameno e didáctico
para os que queiran coñecer
un pouquiño máis sobre a
colonización do continente
africano.

M
anuel Forcadela
“é un home de
idade media e

rostro ensumido nunhas
lentes de miope. Un tipo
interesante”, en palabras
de Elvis, un dos protago-
nistas -xunto co detecti-
ve Toni Barreiro-
de A procura do
falso Grial, a
nova entrega
do escritor que
acaba de publi-
car a editorial
Galaxia na co-
lección “Costa
Oeste.”

Así aparece,
pois, caracteri-
zado Manuel
Forcadela nun
capítulo da no-
vela no que os
dous investiga-
dores van na súa
procura para de-
mandarlle infor-
mación histórica
sobre o Grial,
nun divertido
xogo cómplice
que o autor esta-
blece co lector.
Na “realidade”,
Manuel Forcade-
la, doutor en filolo-
xía, catedrático de lingua
e literatura galegas no
ensino secundario e pro-
fesor asociado na Uni-
versidade de Vigo, é un
dos máis prolíficos e
premiados autores na
nosa lingua tanto no ei-
do do ensaio como no
da poesía en prosa, non
en van acaba de publicar
tamén a edición e estudo
sobre Os Eoas de Pondal
xunto co M. Ferreiro e
X. R. Pena, director des-
tas páxinas.

A procura do falso
Grial comeza nunha
mañá de outono en Vi-
go, cando parece que
quere nevar. Toni Ba-
rreiro diríxese á súa
axencia e alí encárganlle
un traballo: a investiga-
ción dun roubo produ-
cido nun chalé das afo-
ras da cidade propiedade
dunha parella . O que
parece ser un caso de
doada e rápida solución,
complícase cando esta
aparece asasinada.

Estamos, pois, pe-
rante unha novela poli-
cíaca co interese engadi-
do de que a peza rouba-
da é confundida coa mí-
tica copa do Grial, te-
souro que fora tamén

buscado polos nazis, un-
ha partida dos cales se
estableceu en Vigo orga-
nizada por un oficial ale-
mán que non se suici-
dou como a Historia nos
conta, senón que nesta
cidade mantén vivos os
ritos e os ideais do nazis-

mo.

Intri-
ga, mito, histo-
ria, personaxes fantásti-
cos e sacados da realidae
danse cita nesta novela
moi ao gusto das novas
procuras do xénero poli-
cial e negro na súa escul-
ca de novos camiños.

Como corresponde
a este tipo de novelas, a
cidade é tamén protago-
nista fundamental. Un
Vigo hostil, duro, frío,
acolle aos personaxes
que deambulan anóni-
mamente polas súas rú-
as. Un Vigo que aínda
garda segredos e recan-
tos que foron testemuña
de fundamentais feitos
históricos. E cando se re-
solve o misterio comeza,
ademais, a nevar.

Unha trama intere-
sante, un estilo ameno e
unha cidadosa factura
prenden moi axiña ao
lector que, ben seguro
gozará de cada unha das
súas páxinas.

G
alardoado co pri-
meiro premio na
segunda convoca-

toria do “Fermín Bouza
Brey” de poesía, organiza-
do polo Concello de Vila-
garcía, publica arestora Es-
piral Maior Cidades de
area, de Xurxo Alonso; un
autor que nos suscita un
especial interese tanto pola
lectura do que foi o seu
primeiro volume
de versos  –Onde
viven os saqueadores
de naufraxios
(2002), que tivemos
a ocasión de saudar
no seu día- como
polo feito de que
neste autor se amo-
sa unha sensibilida-
de particularmente
interesante entre o
que son as súas ma-
nifestacións como
artista plástico e as
que se vinculan co
seu labor poético.

Vén sendo o
propio Xurxo Alon-
so quen ilumina ao
lector arredor das
claves que domina-
ron o proceso creati-
vo deste poemario,
isto é, composicións na-
das ao abeiro, ou máis ben
derivadas, do bombardeo

de Irak por parte dos EUA
a finais do inverno de
2003. Uns versos, daquela,
“escritos ao ditado da ac-

tua-

lidade e baixo o rapto da
palabra poética” segundo
o autor, aínda que sen dú-
bida vaia moito máis aló
dunha suposta ou espera-

ble transmisión ou
constatación eféme-
ra duns acontece-
mentos bélicos con-
cretos, as consecuen-
cias dos cales, por
outro lado, mante-
ñen aínda unha vi-
xencia doadamente
palpable nas páxinas
dos xornais de ares-
tora.

Hai, xa que logo,
nos poemas que po-
boan esta Cidade de
area unha filiación
nada oculta cunha
técnica compositiva
aberta, plural, hetero-
xénea ao incluír ma-
teriais discursivos de
orixe moi deseme-
llante que, abeirados á
devandita temática
bélica –sen se citar o
termo guerra, achegá-

monos semanticamente
aos conceptos de destru-
ción e aniquilación da vida
e da cultura-, van cons-
truíndo aos poucos unha
crónica da devastación,
mais desde a que agroma
ao tempo un canto con vo-
cación perdurable no futu-
ro –véxase a recorrente
presenza das figuras infan-
tís aquí e acolá citadas co-
mo símbolo da esperanza.
A esperada omnipresenza
da morte e da desolación,
entre cascallos e derrubos.
é ollada ás veces cun ton
elexíaco onde o poeta vén
ser o depositario de segre-
dos que nos vai desvelan-
do; noutras ocasións
transmite a voz das xentes
do común erguendo unha
sorte de canto contra a es-
poliación do futuro.

Concibiu o poeta este
exercicio como un proceso
polo cal pretendía pórlle
palabras aos soños. Soños
desacougados e solidarios,
xaora, que non han perder
actualidade ao agromaren
do corazón e da sincerida-
de, con destacadas doses
de talento.

